

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022Թ-Ի ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
      «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» որոշման նախագծի ընդունման անհրաժեշտությունը պայմանավորված է 2023 թվականին Երևանում կայանալիք ծանրամարտի մեծահասակների Եվրոպայի առաջնության պատշաճ ձևով կազմակերպման և անցկացման համար ՀՀ կրթության, գիտության, մշակույթի և սպորտի նախարարությանը ՀՀ 2023 թվականի պետական բյուջեով նախատեսված հատկացումների հաշվին լրացուցիչ գումար տրամադրելու հանգամանքով։

2. Կարգավորման նպատակը և բնույթը
2023 թվականի Հայաստանի Հանրապետության պետական բյուջեով 1041 «Մեծ նվաճումների սպորտ» ծրագրի 11037 «անցկացում» միջոցառմանը հատկացված է  990,014․2 հազար դրամ, որից 44,599,5 հազար դրամը նախատեսված է տրամադրել կատարող հանդիսացող «Հայաստանի ծանրամարտի ֆեդերացիա» ՀԿ-ին՝ «Այլ ընթացիկ դրամաշնորհներ» հոդվածով։ 
[bookmark: _GoBack]Միջոցառմանը ընդառաջ «Հայաստանի ծանրամարտի ֆեդերացիա» ՀԿ-ի և Եվրոպական ֆեդերացիայի հետ համատեղ` քննարկումների արդյունքում հստակեցվել են որոշ ծախսեր (ծախսերի նախահաշիվը և հիմնավորող փաստաթղթերը կցվում են)։ Անհրաժեշտություն է առաջացել 2023 թվականին Երևանում կայանալիք ծանրամարտի մեծահասակների Եվրոպայի առաջնության պատշաճ ձևով կազմակերպման և անցկացման համար Հայաստանի ծանրամարտի ֆեդերացիային լրացուցիչ 4,861․2 հազար դրամ գումար տրամադրել ՀՀ կրթության, գիտության, մշակույթի և սպորտի նախարարությանը ՀՀ 2023 թվականի պետական բյուջեով նախատեսված հատկացումների շրջանակներում՝ վերաբաշխում կատարելով։
Նվազեցվող ծրագիրը՝ 1148 «Արտադպրոցական դաստիարակության ծրագիր»
· 1106 «Արտադպրոցական դաստիարակություն հասարակական կազմակերպությունների կողմից»։
2023 թվականի պետական բյուջեով «1148. Արտադպրոցական դաստիարակություն» ծրագրի «11006. Արտադպրոցական դաստիարակություն հասարակական կազմակերպությունների կողմից» միջոցառման շրջանակում «Հայաստան» մարզական հասարակական կազմակերպությանը հատկացված է 312,397.5 հազար դրամ:
Պայմանագիրը կնքելիս ֆինանսավորման հաշվարկի համար հիմք է հանդիսացել կազմակերպության կողմից ներկայացված թվով 8 մարզադպրոցների հաստատված տարիֆիկացիոն ցուցակների 83,5 մանկավարժական դրույքների աշխատավարձի ֆոնդը, ինչպես նաև հաստիքացուցակների մասով ֆինանսավորման հաշվարկի համար հիմք է հանդիսացել թվով 8 մարզադպրոցների, Վանաձորի մասնաճյուղի և «Սպարտակ» մարզահամալիրի հաստատված հաստիքացուցակները՝ բացառությամբ տնօրենների, տեղակալների (ուսմասվար) և հանրապետական խորհրդի ամբողջ անձնակազմի աշխատավարձի ֆոնդի:
Միաժամանակ հասարակական կազմակերպության կողմից փակվել է 1 մարզադպրոց (սեղանի թենիս), որի արդյունքում 3,8 դրույքով նվազել է մարզիչ մանկավարժների դրույքնրի թիվը, ինչպես նաև համապատասխանաբար 9-ով և 65-ով նվազել են խմբերի և սաների թվաքանակը:
Արդյունքում 2023 թվականին «Հայաստան» մարզական հասարակական կազմակերպության և ՀՀ կրթության, գիտության, մշակույթի և սպորտի  նախարարության միջև կնքվել է ֆինանսավորման պայմանագիր՝ 257,341.5 հազար դրամի շրջանակում:
Միաժամանակ, վերոնշյալ միջոցառումնից առաջարկվող նվազեցումը տարվա ընթացքում ֆինանսական միջոցների վերականգնման անհրաժեշտություն չի առաջացնելու:

3. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
4. Իրավական ակտի կիրարկման դեպքում ակնկալվող արդյունքը
2023 թվականին Երևանում կայանալիք ծանրամարտի մեծահասակների Եվրոպայի առաջնության պատշաճ ձևով կազմակերպում և անցկացում։
5. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում էական փոփոխություններ  չի առաջացնի:  
6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։

· Հայաստանի Հանրապետության կառավարությունը աջակցելու է  ......Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։

8. Այլ տեղեկություններ.
Չկան:



